
   Каллех кунта эп, — савăнатăп, —

Çамрăклăхра эп хăнара.

Çук, кирлĕ мар мана никам та,

Астăвăм халĕ ман çумра.



Эп сывлăмлă уйра çӳретĕп,

Итлеп ачалăх сассине.

Эс, çамрăклăх, ума килетĕн

Савăнтарса чун-чĕрене.



Тăпах ларма эп юратмастăп,

Куçусăр пурнăç — маншăн çук.

Çĕн вырăнта çĕнни куратăп,

Унтан — каллех выртать ман çул.



Вăрман сăр тĕслĕ. Систермесĕр

Умри сукмак таçта çĕтет.

Кас-кассăн лăпкă ахрăм евĕр

Ау! Ау!

Сас илтĕнет.

  